
MIMAROPA NEWS ON THE GO
416TH EDITION
MARCH 16, 2022
 
Panoorin sa:  https://fb.watch/bNjCJGpcKt/
 

•                 UPDATE SA COVID-19 CASES SA REHIYON;
•                 SA OCC. MINDORO: LGU SAN JOSE, NAGKALOOB NG SAFETY SEAL RENEWAL
CERTIFICATE
•                 SA ORIENTAL MINDORO: GROUNDBREAKING NG P5M NA ITATAYONG DIALYSIS
CENTER, ISINAGAWA
•                 SA MARINDUQUE: INSENTIBO SA MGA BARANGAY FRONTLINER SA
MARINDUQUE, ITINAAS
•                 SA ROMBLON: FOUNDATION DAY NG LALAWIGAN, GINUGUNITA NGAYONG
ARAW
•                 SA PALAWAN: 2022 TRANSPARENCY ROADSHOW, ISINAGAWA SA PUERTO
PRINCESA CITY
•                 SA REGIONAL NEWS: IKA-4 NA NATIONAL VACCINATION DAYS, PINALAWIG SA
BIYERNES PARA SA MGA SENIOR CITIZENS
•                 SA NATIONAL NEWS: PAGBABALIK SA ON-SITE WORK NG BPO COMPANIES,
SUPORTADO NG NEDA
•                 SA FOR YOUR INFORMATION: ANG BUWAN NG MARSO AY FIRE PREVENTION
MONTH
 

VOLTAIRE DEQUINA, tagapagbalita
 
 

𝗡𝗘𝗪𝗦 𝗢𝗡 𝗧𝗛𝗘 𝗚𝗢 (Morning Edition)
𝗣𝗜𝗔-𝗠𝗜𝗠𝗔𝗥𝗢𝗣𝗔 𝗥𝗘𝗚𝗜𝗢𝗡𝗔𝗟 𝗢𝗙𝗙𝗜𝗖𝗘
𝐌𝐀𝐑𝐂𝐇 𝟏𝟔, 𝟐𝟎𝟐𝟐
 

𝗠𝗜𝗠𝗔𝗥𝗢𝗣𝗔 𝗖𝗢𝗩𝗜𝗗-𝟭𝟵 𝗨𝗣𝗗𝗔𝗧𝗘: Mula sa Dept. of Health -  MIMAROPA Case Monitoring Dashboard na may
petsang ika-10 ng Marso (Week 10): May 82 na nadagdag na bagong kaso ng Covid19 sa rehiyon sa nakaraang linggo.
Pumapalo ito ng 12 na kaso kada araw (average 10/day). Sa pinakahuling monitoring, ang Mimaropa ay may 212
Covid-19 ac�ve cases ... Ito ay nasa:  Palawan 127, Oriental Mindoro 37, Pto Princesa City 31, Occ Mindoro 12,
Mduque 3, Romblon 2 ... May gumaling na 137; at 1 ang nasawi. Sa kabuuan, nagkaroon na ng 39,057 Covid19 cases
sa Mimaropa region;  37,136 ang total recoveries at 1479 ang total deaths sa Covid19.

 

PIA OCCIDENTAL MINDORO: Nagsagawa kamakailan ng monitoring sa mga pantalan ng San Jose ang Municipal
Agriculturist Office upang �ngnan kung nasusunod ang implementasyon ng pagbabawal ng pagpasok sa munispalidad
ng buhay na baboy, sariwang  karne, frozen pork at anumang processed food mula sa baboy. Ang nasabing
monitoring, na pinangunahan ni Dr Nova Romero Valdez ay pag�yak na maig�ng pa ring ipinatutupad ang mga safety
measures upang hindi makapasok ang African Swine Fever sa nabanggit na bayan. Kasabay nito ay nanawagan ang
MAO- San Jose sa mga biyahero na huwag ng ilusot ang nabanggit na mga produkto papasok ng lalawigan upang hindi
mapatawan ng kaukulang parusa.  (VND)

https://fb.watch/bNjCJGpcKt/

PIA ORIENTAL MINDORO: Pinangunahan kamakailan ni Gov. Bonz Dolor  ang ground breaking ceremony ng P5M na
halaga ng gusaling itatayong Dialysis  Center ng pamahalaang panlalawigan bilang karagdagang pasilidad sa Oriental
Mindoro Provincial Hospital (OMPH). Naisakatuparan ang proyekto sa pamamagitan ng pakikipag-ugnayan ng
gobernador kay Senator Bong Go.  Samantala, nakatakdang mag-ulat sa sambayanan si Gov. Bonz Dolor hinggil sa
kaniyang mga nagawa sa ilalim ng unang termino ng panunungkulan sa Ulat sa Lalawigan 2022, kaalinsabay ng
pagdiriwang ng Araw ng Mamamayan. Ito ay isasagawa ngayong araw, ganap na ika-9 ng umaga sa St. Anthony
College Gymnasium, Brgy. Bayanan 1, Calapan City. (LTC)

 

PIA MARINDUQUE: Umabot sa 1,000 na mga manggagawa sa bayan ng Santa Cruz ang nabigyan ng tulong mula sa
Department of Social Welfare and Development (DSWD). Kabilang sa mga benepisyaryo ng Assistance for Individuals
Crisis Situa�on (AICS) ay ang mga �ndera sa palengke, tricycle drivers at ilang mga taong naapektuhan ng pandemya.
Nagpasalamat naman si Mayor Antonio Uy  Jr. dahil nabigyan ang kanyang mga nasasakupan ng nasabing ayuda na
pinondohan mula tanggapan nina Sen. Bong Go at House Speaker Lord Allan Jay Velasco. (RAMJR)

 

PIA ROMBLON: Isasagawa ngayong araw ang job fair sa Governor's Residence sa Barangay Capaclan, Romblon,
Romblon kasabay nang pagdiriwang sa Romblon Day. Ang nasabing ak�bidad ay naisakatuparan sa pakikipagtulungan
ng Pamahalaang Panlalawigan ng Romblon at ng Department of Labor and Employment. Inaasahang may �natayang
may 1,000 babaeng posibleng makuha para magtrabaho sa isang kompanya sa Lipa, Batangas. (PJF)

 

PIA PALAWAN: Nagsagawa ang Presiden�al Communica�ons Opera�ons Office (PCOO) ng 2022 Transparency
Roadshow sa  Puerto Princesa City kahapon. Sa kaniyang naging presentasyon, sinabi ni Undersecretary at Freedom of
Informa�on (FOI) Program Director A�y. Kris�an R. Ablan, sinabi niya na layunin ng ak�bidad na ipakita ang
‘transparency ini�a�ve’ ng pamahalaan at ang kahalagahan nito. Samantala, isa sa naging ak�bidad sa isinagawang
Transparency Roadshow ay ang paglagda sa Memorandum of Agreement (MOU) sa pagitan ng Presiden�al
Communica�ons Opera�ons Office (PCOO) at Palawan State University (PSU) para sa pagpapatupad ng Freedom of
Informa�on (FOI) sa mga paaralan. Ang MOU ay nilagdaan nina PCOO USEC A�y. Kris�an R. Ablan at PSU University
President Dr. Ramon M. Docto. Kasama rin sa lumagda si DBM Devolu�on Transi�on Plan Asec. Achilles Gerard Bravo.
(OCJ/MCE)

 

PIA MIMAROPA: Pinalawig ng Na�onal Vaccina�on Opera�on Center ang ika-apat na Bayanihan Bakunahan
Vaccina�on Days para sa pagbabakuna ng mga senior ci�zen ng primary doses at ng booster shot. Nilalayon nitong
maabot ang nakakaraming mga senior ci�zens. Sa ulat ni Dr. Mathew Medrano ng DOH CHD Mimaropa sa ginanap na
virtual  press conference kahapon, mayroong 15,135 ang nabakunahan sa primary doses at 5,121 ang nabigyan ng
booster shot nitong Ika- 4 NVD na ginanap mula Marso 10 - 12. (LP)

 

𝗗𝗢𝗦𝗧-𝗣𝗔𝗚𝗔𝗦𝗔 𝗪𝗘𝗔𝗧𝗛𝗘𝗥 𝗨𝗣𝗗𝗔𝗧𝗘𝗦:
𝗠𝗜𝗠𝗔𝗥𝗢𝗣𝗔 𝗥𝗘𝗚𝗜𝗢𝗡
 

SO͟͟U͟T͟H͟E͟R͟N͟ ͟L͟U͟ZO͟͟N͟ ͟W͟EA͟T͟͟H͟E͟R͟ ͟FO͟͟R͟EC͟͟A͟ST͟͟

Forecast area: Bicol region, Marinduque, Romblon, Oriental Mindoro, N. Samar

Issued at: 5:00 AM 16 March 2022

Valid un�l 5:00 AM tomorrow

               ⁃             SYNOPSIS: Easterlies affec�ng the country.

               ⁃             PAGTAYA:  Bahagyang maulap hanggang sa maulap na kalangitan na may pulu-pulong pag-ulan o
pagkidlat-pagkulog ang iiral sa Bicol Region, Northern Samar, Oriental Mindoro, Marinduque at Romblon.  Mahina
hanggang sa katamtaman na hangin mula Silangan ang iiral na may banayad hanggang sa katamtaman na pag-alon ng
karagatan.

 

V͟IS͟A͟Y͟͟A͟S ͟͟W͟EA͟T͟͟H͟E͟R͟ ͟FO͟͟R͟EC͟͟A͟ST͟͟ ͟

Forecast Areas:  Visayas, Palawan,

Occidental  Mindoro

Issued:  5:00 AM, 16 March 2022

Valid un�l 5:00 AM  tomorrow

               ⁃             SYNOPSIS: Easterlies affec�ng the country.

               ⁃             PAGTAYA: Ang buong Visayas, Palawan kasama na ang Kalayaan Islands at Occidental Mindoro ay
makakaranas ng bahagyang maulap hanggang sa maulap na papawirin na may pulo-pulong pag-ulan, pagkidlat, at
pagkulog dulot ng Easterlies / localized thunderstorms. Mahina hanggang sa katamtaman ng hangin mula sa Silangan
hanggang sa Hilagang-silangan ang iiral sa buong Visayas, Palawan kasama na ang Kalayaan Islands at Occidental
Mindoro na may banayad hanggang sa katamtaman na pag-alon sa karagatan.

 

                        —0—

 

“Ang pagkatakot sa Panginoon ay turo ng karunungan; at sa unahan ng karangalan ay nagpapauna ang
pagpapakumbaba.”

- Mga Kawikaan 15:33

LYNDON PLANTILLA
Information Officer III
Philippine Information Agency - Mimaropa

